
УЎК 82.09(420):82-94]-043.83 

ИНГЛИЗ АДАБИЁТИДА ТАРИХИЙ РОМАН ГЕНЕЗИСИ  

Д.Ражабова, ўқитувчи, Бухоро Давлат Университети, Бухоро  

 

Аннотация.  Ушбу мақолада тарихий романчилик ҳамда тарихий биографик роман 

хусусида фикр юритилади. Инглиз адабиётида тарихий романнинг пайдо бўлишида туртки 

бўлган омиллар ҳамда жаҳон адабиётининг унга бўлган таъсири ҳақида баён этилади. 

Калит сўзлар: тарихий романчилик, тарихий биографик роман, бадиий адабиёт, 

тарихий воқеалар, қаҳрамон, жанр, тарихий муҳит 

Аннотация. В данной статье рассматриваются исторические романы и историко-

биографические романы. Описываются факторы, обусловившие появление исторического 

романа в английской литературе и влияние на него мировой литературы. 

Ключевые слова: исторический роман, историко-биографический роман, 

художественная литература, исторические события, герой, жанр, историческая 

обстановка. 

Annotation. This article deals with historical  and historical-biographical novels. It represents 

the factors that caused the emergence of the historical novel in English literature and the influence 

of world literature on it. 

Key words: historical novel, historical-biographical novel, fiction, historical events, hero, 

genre, historical setting. 

 

Тарихий бадиий адабиёт қадимги ижтимоий – сиёсий, маданий ва маърифий воқеаларни 

қайд этиш зарурати туфайли юзага келган.  Муаллифлар имкон қадар аниқ тарихий 

маълумотларни келтиришга,   баёнчиликдаги бўшлиқларни тўлдиришга ҳаракат қилишган. 

Тарихий воқеалар баёнида мантиқийликка эришиш мақсадида фантастикага мурожаат 

қилишган. Тарихий бадиий адабиётнинг муҳим элементи сифатида ижтимоий муҳит 

тасвирланган давр, ўтмишда бўлиб ўтган воқеалар, вазиятлар шароити ва тафсилотларини 

санаб ўтиш мумкин.  

Тарихий романчиликда воқеалар муайян бир замон ва маконда амалга ошади. Муаллиф 

тасаввуридаги бўшлиқлар, одатда, воқеа-ҳодисалар,  фантастик ёки реал қаҳрамонлар 

тафсилотлари, уларнинг дунёқарашлари, ташқи кўриниши, гапириш услуби, дуч келган 

муаммолари, бартараф этиш йўлларини ёритиш  орқали  тўлдириб борилади. Тарихий 

романчиликдаги асарлар юзасидан жуда кўплаб илмий изланишлар амалга оширилган бўлиб, 

бундай асарлар ипидан игнасигача ўрганилган, деб айтиш муболаға бўлмайди. Муаллифлар 

тарихий воқеаларга ўз муносабатларини билдиришганига ҳаттоки, қадимги адабиётлар ҳам 

гувоҳлик беради. 

Тарихий биографияда тарихий воқеаларни баён этишнинг бир қатор усулларидан 

фойдаланилади. Анъанага мувофиқ, биографик динамика, тузилмалар ва ҳодисаларни кенг 

таҳлил қилиш ўрнига, асар марказига шахс қўйилади. Умуман олганда, биография, тарихий 

биография ҳақидаги фикр-мулоҳазалар ҳали ҳануз баҳс-мунозараларга сабаб бўлиб келмоқда. 

Биргит Поссинг таъкидлаганидек, тарихий биография тарихий дунёқараш, медиа ва 

методологияда ҳам, тоифалар ва шаклларнинг кўплигида ҳам хилма-хиллик билан ажралиб 

турадиган жанрдир. [5, 4] Демак, Биргит Поссинг фикрига таянган ҳолда тарихий биография 

хилма-хиллик билан ажралиб турадиган жанр, деб айтиш мумкин. Умуман, тарихий 

биография:  

а. жанр жиҳатидан (автобиография, адабий биография, анъанавий эртак, ҳаётий 

воқеа ва биографик роман); 

б. фанлараро узвийлиги жиҳатидан (психология, социология, антропология, тарих 

ва адабиёт); 

в. қаҳрамон нуқтаи назаридан (ҳамма ва ҳар кимга, давлат арбоблари ва 

деҳқонларга, саркарда ва санъат арбобларига, файласуф ва олимларга, қаҳрамонлару 

ёвузларга, аёллар ва эркакларга бирдек очиқ); 

г. вақт жиҳатидан (антик даврдан ҳозирги кунгача бўлган давр) фарқланади.  

Бундай тасниф тарихий биографиянинг ниҳоятда мураккаб жанр эканлигини намоён 

этади. Демак, юқоридаги фикрларни инобатга олган ҳолда тарихий биография ҳақида шундай 

тўхтамга келиш мумкин. Тарихий биографиянинг анъанавий тарихий романдан фарқи 

шундаки, унда атоқли тарихий шахснинг ҳаёти ва фаолияти тасвирланиб, воқеа-ҳодисалар 

ривожи шу тарихий шахс иштироки, муносабати орқали баён этилади. Анъанавий тарихий 

романда тарихий шахслар бош қаҳрамон билан биргаликда ёки эпизодларда ёки муаллиф ва  

персонажлар нутқида иштирок этса ҳам  асосий эътибор сиёсий-ижтимоий воқеаларга 

қаратилади. Анъанавий тарихий романнинг бадиий-генетик манбаси – Шарқу Ғарб 

фольклорининг эпик ва лиро-эпик намуналаридир. Оғзаки адабиётнинг достон, эртак, ривоят, 

латифа каби намуналари билан мазкур роман шакли орасида жипс адабий-бадиий 

боғланишлар, алоқалар мавжуд. Адабий-бадиий жараённинг кейинги босқичларида тарихий 

биографик роман юзага келди. Бу ўринда тарихий-биографик роман генезиси ва 

шаклланишида анъанавий тарихий роман асосий тарихий-бадиий манбалардан бири 

бўлганини таъкидлаб ўтиш лозим.  

С.Петров, А.Каттабеков, Л.Прашкович, О.Леонтович, М.Сатторов каби тадқиқотчилар 

тарихий романнинг тарихий-қаҳрамонлик, тарихий-инқилобий, тарихий-саргузашт, тарихий-

фантастик, тарихий-ижтимоий ва бошқа турлари мавжудлигини кўрсатганлар. Аммо бу 

таснифлар тарихий романнинг мавзусига асосланган, уларни анъанавий тарихий романга ҳам, 

тарихий биографик романга нисбатан ҳам қўллаш мумкин. [3, 21]  

Қадим замонлардан бери Ғарб тарихий биографияси тарихшуносликнинг бир тармоғи 

сифатида қаралиб, XXI аср ихтисослаштирилган илмий тадқиқотлар доирасида ахлоқий-

гуманистик жанрдан турли методологиялар, шакллар ва услублардан иборат жанрга айланди. 

Ғарбда биография жанр сифатида юнон ва рим давлат арбоблари Биои Параллеллонинг қиёсий 

ҳаётини нашр этган юнон олими Плутарх (эрамизнинг 45-120 йиллари) томонидан асос 

солинган деб ҳисобланади. Ушбу асар рим тарихчиси Публий Корнелий Тацитнинг “De vita 

Agricolae” (милодий 98 йил), Диоген Лаертиуснинг юнон файласуфларининг таржимаи 

ҳоллари (милодий 3-аср) ва Светониуснинг “De Vita Caesarum” (милодий 121 йил) таржимаи 

ҳоли билан биргаликда классик эллинистик биография деб аталган. Тарихий асарлар классик 

Юнонистон: “Илиада ва Одиссея” каби тарихий воқеа ва мифологияга асосланган адабий 

достонларга бориб тақалади. “Тарихнинг отаси” номи билан танилган Геродот “Тарихлар” 

асарини классик Юнонистондаги воқеа-ҳодисалар даврини тушунтириш учун ёзган. Ушбу 

асар (милоддан аввалги 440 йил) бир аср аввал юнон ҳарбийларининг босқинчи форслар 

устидан қозонган ғалабасини нишонлайди. Достон юнон ва форс тарихининг тамал тоши 

ҳамда адабий дурдонаси саналади. Юнон-рим тарихий биографик асарнинг олтин даври 

тугатилиб, черков талаблари ва маънавий эҳтиёжларга мувофиқ, Ўрта асрларда шаҳидлар 

биографияси (масалан, Жон Фокснинг шаҳидлар китоби, 1563) ривожланади ва  диндор 

эркаклар ҳамда аёлларнинг кўп қиррали ҳаёти тасвирланади. Шаҳидлар биографиясида 

насронийлик одоб-ахлоқи ва жамоат фазилати марказий белги намунаси сифатида кўрсатилиб, 

дидактик аҳамият касб этган. Ўрта асрларда биографиядан ташқари ҳагиография (авлиё ва 

черков раҳбарлари биографияси) ҳам мавжуд бўлиб, улар ўртасидаги чегара жуда кенг эди. 

Классик биография тури бутун ўрта асрларда сақланиб қолган бўлиб,  Хитойнинг буюк 

тарихчиси Сима Цянга алоҳида эътибор қаратиш лозим.  Сима Цян тарихда жуда эрта Ғарб 

даврига тегишли биографик “Шижи” (мил.аввалги 145-85 йй) асарини яратган. Бу асарда 

таниқли давлат арбоблари, аскарлар, фолбинлар, сарой аъёнлари, қотиллар каби шахсларнинг 

ҳам таржимаи ҳоллари акс эттирилган.  Ғарб нуқтаи назаридан Сима Цяннинг замондоши, 

шоир ва адабиёт тарихчиси Лю Сзян “Lienüzhuan” (мил.аввалги 78-79 йиллар) асари билан 

Хитойда аёлларни ҳам биографик тадқиқотларга тортиш лозим, деган замонавий ёндашувни 

илгари сурган.  

Қадимги Хитойда ҳам династик урушлар, саргузаштлар, дин ва қонун бузарликлар билан 

боғлиқ классик тарихий фантастика ҳикоялари намуналарини “The Water Margin: Outlaws of 

the Marsh and Journey to the West” (“Сув чегараси: Маршнинг қонунбузарлари ва Ғарбга 

саёҳат”)  номли китобда кузатиш мумкин. 

Тарихий романнинг инглиз адабиётида айнан, XVIII асрнинг охири-XIX асрнинг  

бошларида пайдо бўлишига сабаб бўлган омиллар сифатида 1789 йилдаги Франция инқилоби, 

инқилобий урушлар, Маърифатпарварлик давридан кейин капитализм иқтисодий 

тузилмасининг юзага келиши, Наполеоннинг юксалиши ва қулаши сингари тарихий 

воқеаларни санаб ўтиш мумкин.  Натижада халқ оммасида тарихга қизиқиш уйғонади ҳамда 

омма мисли кўрилмаган тарихий тажрибага эга бўлади. Тарих ҳақиқатан ҳам борлигига, унинг 

узлуксиз ўзгариш жараёни эканлигига ва ниҳоят, тарих ҳар бир инсоннинг шахсий ҳаётига 

бевосита аралашиб, бу ҳаётни белгилаб беришига ишонч кучаяди. Илгари саноқли кишилар 

ёки асосан саргузаштларга мойил бўлганларгина бутун Европа ёки ҳеч бўлмаганда  

Европанинг асосий жойлари билан танишиш мақсадида саёҳат қилишган бўлса, Наполеон 

уруш қилган йилларда Европа мамлакатлари аҳолисининг турли қатламларидан бўлган юз 

минглаб ва миллионлаб кишилар учун ўзи қизиққан жойларни кўриш имконияти  пайдо 

бўлади.  

Aна шундай ижтимоий асосда Сер Вальтер Скотт, Оноре де Бальзак, Жеймс Фенимор 

Купер ва Лев Толстой тарихий муҳитни китобнинг ўзига хос концепцияси сифатида ўрганган 

биринчи романнавислар ҳисобланишади. Сер Валтер Скоттнинг “Айвенго” (1819) романи 

жанрнинг биринчи машҳур романларидан бири эди. Бунда, Пушкин таъбири билан айтганда, 

муаллиф учун “Шекспир ва Гёте томонидан яратилган тарихий драма мавжудлигига қарамай, 

илгари ҳеч қандай шубҳа бўлмаган бутунлай янги манбаларни” кўрсатиш имкони яратилади.   

Тарихий фантастиканинг энг таъсирли танқидчиси Георг Лукач ўзининг “Тарихий 

роман” (1955) деб номланган диссертациясида ХIХ аср тарихий романларининг 

ривожланишини ижтимоий кучлар маҳсули сифатида кўрган. Лукачнинг таъкидлашича, Сер 

Вальтер Скотт (1771-1832) роман форматига “ўзига хос тарихий”лик ни биринчи бўлиб 

киритган ва шунинг учун тарихий романнинг асосчиси ҳисобланиши лозим. Бу билан Лукач 

Сер Вальтер Скоттнинг шахсларни тарихий жиҳатдан тушуниш учун тарихий воқеалардан 

фойдаланганига ишора қилади:[ 6, 141] 

“ХVII асрнинг тарихий романлари фақат ташқи кўринишдаги мавзу ва кийим танлаш 

бўйича тарихийдир. Қаҳрамонларнинг нафақат психологияси, балки тасвирланган хулқ-

атвори ҳам бутунлай ёзувчининг ўз даврига хосдир. ХVIII асрнинг энг машҳур “тарихий 

романи” инглиз ёзувчиси Ҳ. Волполнинг “Отранто қалъаси”да ҳам тарихга шунчаки кийим 

сифатида қаралади: аниқ тарихий даврнинг бадиий жиҳатдан ишончли тасвири эмас, балки 

фақат муҳитнинг қизиқ ва ғалати жиҳатлари муҳим”.  

Хулоса қилиб айтганда, Лукач, В.Скоттдан олдинги “тарихий романлар” ўтмишни 

тасвирлашда анахронистик эканлигини таъкидлади, яъни В.Скотт қўллаган тарихий роман 

йўналишидан фарқли ўлароқ, тарихий фактлар баёнчиликсиз, ҳеч қандай ўзгариш ва 

ривожланишсиз, романтикасиз, ҳатто бир оз қўрқинчли тусда, халқ афсоналари ва халқ оғзаки 

ижодисиз хронологик тартибда тасвирланган.  

Annotatsiya. Ushbu maqola tarjima sohasida muhim strategiya nutqni kompressiyasini 

 Tortgan bu strategiya tarjimonlarning qiyin yukini yengillashtirishga imkon beradi. 

Professional sinxron tarjimonning vazifasi ma'ruzachi tomonidan uzatiladigan asosiy xabarni 

saqlagan holda nutqning yetkasib berish ekanligi ma’lum. 

Хулоса қилиб айтганда, самарали ва тингловчини эътиборини жалб қилувчи нутқ 

тайёрлаш учун нутқингиз кимларга қаратилганлигини, қаерда нутқ сўзлашингиз, сўзламоқчи 

бўлган мавзуингиз ҳақида етарлича маълумотга эга эканлигингиз ва маълумотларингиз аниқ 

фактлар ва далилларга таянган бўлиши керак. 

Қоғоз бичими: 60х84 1/8. Адади 70.  

Ҳажми 15,3 б.т. Буюртма: № 3-Т 

 
 

Хоразм Маъмун академияси ноширлик бўлими 

220900, Хива, Марказ-1 

Тел/факс: (0 362) 226-20-28 

E-mail: mamun-axborotnoma@academy.uz 

xma_axborotnomasi@mail.ru  

(+998) 97-458-28-18 

https://buxdu.uz

